
Mangsa keldai akaun tanggung
rugi, berdepan kes di mahkamah

Sindiket perdaya
mangsa serah
dokumen
pengenalan diri
dan kad ATM

Oleh Suraya Ali
dan Aziem Ariffin
bhnews@bh.com.my

Kuala Lumpur: Ibarat sudah ja-
tuh ditimpa tangga, mangsa sin-
diket keldai akaun bukan saja
mengalami kerugian wang aki-
bat ditipu, malah turut berdepan
tindakan undang-undang ketika
pelaku sebenar masih bebas me-
nipu mangsa lain.

Beberapa mangsa mendedah-
kan pengalaman perit mereka ke-
pada BH dengan syarat identiti
masing-masing dilindungi atas
faktor keselamatan.

Seorang mangsa sindiket itu
yang mahu dikenali sebagai Sa-
bariah, 45, dari Kuala Lumpur,
berkata dia berdepan masalah se-
lepas kad mesin pengeluaran
wang automatik (ATM) miliknya
hilang tahun lalu.

Walaupun sudah menghubungi
bank untuk ‘mematikan’ akaun-
nya, ibu kepada lima anak itu
tetap perlu menanggung kos pe-
guam, denda RM10,000 serta ber-
depan hukuman penjara, selain
masih menanggung beban tujuh

lagi kes tertunggak mengikut
Seksyen 424C Kanun Keseksaan.

“Ketika menyedari kehilangan
kad ATM, saya terus menghu-
bungi bank yang membatalkan
kad dan meminta saya untuk te-
tapkan semula akses perbankan
dalam talian.

“Namun ketika itu saya sedar
tidak menerima apa-apa kata la-
luan (OTP) ke telefon saya, lalu
saya ke cawangan bank
dan dimaklumkan
akaun saya disekat dan
ditutup,” katanya
kepada BH.

Beliau berkata, ti-
dak lama kemudian,
polis menghubungi-
nya untuk memberi ke-
terangan.

“Saya sangkakan atas kehi-
langan kad, tetapi sebaliknya sa-
yva didakwa sebagai keldai akaun
sedangkan saya kehilangan kad
ATM dan tidak pernah menye-
rahkannya kepada pihak ketiga.

“Saya juga sudah membuat la-
poran rasmi mengenai kehila-
ngan itu,” katanya.

Nasib serupa turut menimpa usa-
hawan dari Selangor, Latifah, 43,
yang berdepan kes bermula 2023
selepas berniat meminjam
RM30,000 daripada sebuah sya-
rikat pinjaman berlesen yang di-
temui di media sosial.

“Syarat utama syarikat itu
ialah perlu menyerahkan kad
ATM yang baharu. Selepas Kki-
ra-kira satu jam menyerahkan

Setiausaha Agung MHO, Datuk Hishamuddin Hashim bersama wartawan menemu bual dua mangsa keldai akaun
di Pejabat Pertubuhan Kemanusiaan Masyarakat Antarabangsa Malaysia, Megan Avenue.

kad, saya rasa seperti ada tidak
kena dan terus membatalkan kad
dan akses perbankan atas tali-
an,” katanya.

Namun, semuanya terlambat
kerana akaunnya sudah disalah
guna sindiket, manakala wang
pinjaman tidak diterima.

Lebih mengecewakan, beliau
mendakwa, menerima maklum
balas hambar daripada pegawai
penyiasat (I10) yang memintanya
untuk menyelesaikan kes dengan
membayar denda di mahkamah.

“Saya dikenakan empat pertu-

duhan atas kesalahan serupa di
bawah seksyen berbeza dan ma-
sih menanggung bayaran gua-
man serta perlu memikirkan den-
da yang mungkin dikenakan,”
katanya.

Pelajar dari Perak, Akmal, 21,
pula terpedaya dengan tawaran
tugasan berupah antara RM20
hingga RM30 di media sosial
pada Mac 2026.

“Saya jumpa tugasan di media
sosial Threads dan saya berniat
menambah pendapatan sebelum
menyambung pengajian.

(Foto Amirudin Sahib/BH)

“Tugasan diberi ialah saya per-
lu membuka akaun bank secara
dalam talian menggunakan kad
pengenalan sendiri dan menye-
rahkan maklumat akaun kepada
pemberi tugasan,” katanya.

Tindakan itu mendedahkan-
nya kepada sindiket penipuan,
sekali gus membawanya berde-
pan tindakan undang-undang,
termasuk pertuduhan mengikut
Seksyen 29(1) Akta Kesalahan Ke-
cil di Selangor serta enam kes di
bawah Seksyen 424C di Kelan-
tan.



